
Yeni 5 dollarlıq ǝskinaz    
Daha tǝhlükǝsiz. Daha ağıllı. Daha etibarlı.  

2008-ci ilin ǝvvǝlindǝ tǝdavülǝ  
buraxılacaq yeni 5 dollarlıq ǝskinazlar 
Birlǝşmiş Ştatların pul vahidinin ǝn  
son dizaynına malikdir.     
Birlǝşmiş Ştatların hökumǝti ǝskinazların şǝkilini tǝkmillǝşdirǝrǝk vǝ yeni 
tǝhlükǝsizlik elementlǝrini ǝlavǝ edǝrǝk saxta pul kǝsǝnlǝri qabaqlamağa davam 
edir. ABŞ ǝskinazlarının yenidǝn dizayn edilmǝsi 2003-cü ildǝ yeni 20 dollarlıq 
ǝskinazların tǝdavülǝ buraxılması ilǝ başlamışdır, bunun ardından 2004-cü ildǝ 
50 dollarlıq, 2006-cı ildǝ isǝ 10 dollarlıq ǝskinazların dövriyyǝyǝ buraxılması ilǝ 
davam etmişdir. Yeni 5 dollarlıq ǝskinazın dövriyyǝyǝ buraxılmasından sonra 
100 dollarlıq ǝskinazın dövriyyǝyǝ buraxılması planlaşdırılır.  

Yenilǝnmiş ǝskinazlar daha tǝhlükǝsiz, daha ağıllı vǝ daha etibarlıdır. 
Daha tǝhlükǝsiz, çünki yoxlanılması daha asandır; 
Daha ağıllı, çünki zirǝk hǝrǝkǝt edǝn saxta pul kǝsǝnlǝrdǝn daha tez  
hǝrǝkǝt edir; vǝ 
Daha etibarlı, çünki ABŞ valyutasının bütövlüyünü daha etibarlı qoruyur.

ABŞ hökumǝti tǝkmillǝşdirilmiş tǝhlükǝsizlik xüsusiyyǝtlǝrinin istifadǝsi, 
qanunların qǝtiyyǝtlǝ tǝtbiqi vǝ pulların yoxlama üsullarına dair ǝhalinin 
mǝlumatlandırılması sayǝsindǝ ABŞ valyutasının saxtakarlar tǝrǝfindǝn 
kǝsilmǝsini aşağı sǝviyyǝdǝ saxlaya bilmişdir, çünki istehlakçıların bilikli  
olması saxtakarlığa qarşı ǝn yaxşı müdafiǝ üsulu olaraq qalır.   

Çǝtinliklǝ qazandığınız pulu qorumaq üçün öz-özünüzǝ kömǝk edin:  
yeni 5 dollarlıq ǝskinazların tǝhlükǝsizlik xüsusiyyǝtlǝrini öyrǝnin vǝ öz  
pulunuzu yoxlayın.



Asanlaşdırılmış keçid
ABŞ pul vahidinin ǝskinazları bir o qǝdǝr dǝ sezilmǝyǝcǝk şǝkildǝ yenilǝri ilǝ ǝvǝz olunacaq vǝ 
bununla yanaşı 1861-ci ildǝn bǝri tǝdavülǝ buraxılan bütün ǝskinazlar öz nominal dǝyǝrlǝrini 
saxlayacaqdır. Sizǝ mǝxsus ǝskinazları yenilǝri ilǝ dǝyişmǝyǝ ehtiyac yoxdur, heç bir ABŞ 
valyutası birdǝn tǝdavüldǝn çıxarılmayacaq vǝ devalvasiya edilmǝyǝcǝk. Birlǝşmiş Ştatlar  
heç zaman öz pul vahidinin devalvasiyasını keçirmǝyib. Yeni ǝskinazlar tǝdavülǝ buraxılınca 
köhnǝlmiş ǝskinazlar bank sistemindǝn keçǝrǝk Federal Rezerv Banka daxil olduqda  
tǝdavüldǝn çıxarılacaqdır.  

Əgǝr ǝskinazın saxta olduğundan şübhǝlǝnirsinizsǝ
Əgǝr siz aldığınız vǝ ya artıq sizdǝ olan ǝskinazın saxta olduğundan şübhǝlǝnirsinizsǝ, onu yerli 
polis şöbǝsinǝ tǝqdim edin. Əgǝr ǝskinaz hǝqiqidirsǝ, onu sizǝ mümkün olan ǝn qısa vaxtda 
qaytaracaqlar. Əgǝr ǝskinaz saxtadırsa, sizǝ kompensasiya verilmǝyǝcǝk. Saxta ǝskinazın  
bilǝ-bilǝ başqasına verilmǝsi qanuna ziddir.

Tǝdavüldǝ olan digǝr ǝskinazlar  

2003-cü il — 20 dollarlıq ǝskinazlar Amerikan qartalının tǝsvirinǝ yaşıl, sarı-narıncı  
vǝ göy tonlar ǝlavǝ edilǝrǝk yenidǝn dizayn edilmişdir. 

2004-cü il — 50 dollarlıq ǝskinazlar Amerikan qartalının tǝsvirinǝ göy vǝ qırmızı tonlar  
vǝ hǝmçinin Amerikan bayrağı ǝlavǝ edilǝrǝk yenidǝn dizayn edilmişdir.

2006-cı il — 10 dollarlıq ǝskinazlar Amerikan qartalının tǝsvirinǝ narıncı, sarı  
vǝ qırmızı tonlar vǝ hǝmçinin Azadlıq Heykǝlinin tǝsviri ǝlavǝ edilǝrǝk yenidǝn  
dizayn edilmişdir.  



Yeni 5 dollarlıq ǝskinaz  
Daha tǝhlükǝsiz. Daha ağıllı. Daha etibarlı. 
Birlǝşmiş Ştatların hökumǝti ǝskinazların şǝkilini tǝkmillǝşdirǝrǝk vǝ yeni tǝhlükǝsizlik elementlǝrini ǝlavǝ edǝrǝk 
saxta pul kǝsǝnlǝrdǝn daha tez hǝrǝkǝt etmǝyǝ davam edir. Yeni 5 dollarlıq ǝskinazlar 2008-ci ilin ǝvvǝlindǝ 
tǝdavülǝ buraxıldıqdan sonra tǝdavülǝ 100 dollarlıq ǝskinazlar buraxılacaq. Yeni 20 dollarlıq ǝskinaz 2003-ci 
ildǝ, yeni 50 dollarlıq ǝskinaz 2004-cü ildǝ, yeni 10 dollarlıq ǝskinaz isǝ 2006-cı ildǝ tǝdavülǝ buraxılmışdı.

Yeni 5 dollarlıq ǝskinaz ilk dǝfǝ 1990-cı illǝrdǝ ortaya çıxardılan iki ǝn vacib tǝhlükǝsizlik xüsusiyyǝtlǝri olan su 
nişanı vǝ tǝhlükǝsizlik telini özündǝ daşıyır. 

 

Su nişanı  
Yeni 5 dollarlıq ǝskinaza ikinci su nişanı  
da ǝlavǝ edilmişdir. Əskinazı işığa doğru 
tutduqda portretin solunda üç ǝdǝd kiçik 
“5” rǝqǝmindǝn ibarǝt sütun görünür.  
Su nişanı kağızın özünün bir hissǝsidir  
vǝ ǝskinazın hǝr iki üzündǝn görülǝ bilǝr.

Tǝhlükǝsizlik teli  
Əskinazı işığa doğru tutduqda kağızın içinǝ 
keçirilmiş vǝ portretin sağ tǝrǝfinǝ şaquli 
istiqamǝtdǝ uzanan tǝhlükǝsizlik telini (plastik 
zolağı) görmǝk mümkündür. “USA” yazısı  
vǝ onun ardınca gǝlǝn “5” rǝqǝmi bir-birini 
ǝvǝz edǝn naxışların içindǝ telin uzunluğu 
boyunca ǝskinazın iki tǝrǝfindǝ dǝ görülǝ bilǝr. 
Əvvǝlki 5 dollarlıq ǝskinazlarda tel portretin 
solunda yerlǝşirdi.

Su nişanı  
Əskinazı işığa doğru tutduqda portretin 
sağında yerlǝşǝn böyük “5” rǝqǝmi görünür. 
O, ǝvvǝlki 5 dollarlıq ǝskinazlardakı Prezident 
Linkolnun portreti formasında su nişanını ǝvǝz 
edir. Onun yeri fon dizaynının içinǝ salınmış 
boş çǝrçivǝ ilǝ vurğulanır. 

Azadliq rǝmzi
Yeni dizayn edilmiş 5 dollarlıq ǝskinazın 
fonuna Amerikanın azadlıq rǝmzi olan 
Birlǝşmiş Ştatların Böyük Möhürü ǝlavǝ 
edilmişdir. Bu rǝmzdǝ bǝnövşǝyi rǝnglǝ 
qartal vǝ qalxan tǝsvir edilmiş vǝ o,  
Prezident Linkolnun portretinin yanında 
yerlǝşdirilmişdir. Portreti vǝ Böyük Möhürü 
isǝ bǝnövşǝyi rǝngli ulduz qövsü ǝhatǝ edir. 
Müxtǝlif nominallı ǝskinazlardakı azadlıq 
rǝmzi biri-birindǝn fǝrqlidir.

Federal Rezerv 
Bankının İşarǝlǝri
Portretin solundakı universal möhür Federal 
Rezerv Sisteminin ümumi rǝmzidir. Sol  
seriya nömrǝsinin aşağısındakı hǝrf vǝ rǝqǝm 
ǝskinazı tǝdavülǝ buraxan Federal Rezerv 
Bankı müǝyyǝnlǝşdirir.

Portret vǝ vinyetka
Əskinazın üz tǝrǝfindǝ, Prezident Linkolnun 
portretinin ǝtrafındakı oval çǝrçivǝ vǝ 
ǝskinazın arxasındakı Linkoln Abidǝsinin 
vinyetkası çıxardılmışdır. Portret yuxarıya 
doğru çǝkilmiş, onun çiyinlǝri isǝ çǝrçivǝnin 
içinǝ qǝdǝr uzanmışdır. Linkolnun Abidǝsini 
buludlu göydǝn ayırmaq mǝqsǝdilǝ 
vinyetkaya xırda elementlǝr ǝlavǝ edilmişdir.  

Görmǝ qabiliyyǝti zǝif 
olanlar üçün xüsusiyyǝtlǝr
Görmǝ qabiliyyǝti zǝif olan insanların 
nominalı seçǝ bilmǝlǝrinǝ kömǝk etmǝk 
mǝqsǝdilǝ yeni 5 dollarlıq ǝskinazın arxa 
tǝrǝfindǝ, alt sağ küncündǝki “5” rǝqǝmi 
asanlıqla oxuna bilmǝsi üçün böyüdülmüş  
vǝ yüksǝk kontrastlı bǝnövşǝyi mürǝkkǝblǝ 
çap olunmuşdur.

Mikroçap
Çox kiçik olduqlarına görǝ mikroçap üsuluyla 
çap olunmuş yazını tǝqlid etmǝk çǝtindir.  
Yeni 5 dollarlıq ǝskinazın üz tǝrǝfindǝki 
mikroçap üsuluyla işlǝnmiş detallar ǝskinazın 
üç hissǝsindǝ yerlǝşdirilmişdir: bir neçǝ dǝfǝ 
tǝkrar olunmuş “FIVE DOLLARS” yazısını 
ǝskinazın sol vǝ sağ çǝrçivǝsinin içindǝ tapmaq 
mümkündür; “E PLURIBUS UNUM” yazısını 
isǝ qalxanın üst tǝrǝfindǝ, Böyük Möhürün 
içindǝ görünür, “USA” yazısını isǝ qalxanın 
sütunlarının arasında tǝkrar olunmuşdur. 
Ǝskinazın arxa tǝrǝfindǝki “USA FIVE” yazısı  
isǝ görmǝ qabiliyyǝti zǝif olanlar üçün nǝzǝrdǝ 
tutulan böyük bǝnövşǝyi “5” rǝqǝminin bir 
kǝnarı boyunca hǝkk olunmuşdur.

Kağız
Əskinaz kağızının dörddǝ birini kǝtan, dörddǝ 
üçünü isǝ pambıq tǝşkil edir; kağız qırmızı vǝ 
göy rǝngli liflǝri dǝ ehtiva edir.

Rǝng
Yeni dizaynda ǝn çox nǝzǝrǝ çarpan  
fǝrq, ǝskinazın mǝrkǝzinin açıq bǝnövşǝyi 
rǝngdǝ olması, kǝnarlara doğru isǝ boz 
rǝngǝ keçmǝsidir. Sarı rǝngli kiçik “05” 
rǝqǝmlǝri ǝskinazın üz tǝrǝfindǝ, portretin 
solunda hǝkk olunmuşdur, ǝskinazın  
arxa tǝrǝfindǝ isǝ Linkoln Abidǝsinin 
ǝtrafındakı vinyetkanın sağında 
yerlǝşdirilmişdir. 

Seriya nömrǝsi
On bir rǝqǝm vǝ hǝrfdǝn ibarǝt unikal 
kombinasiya ǝskinazın üz tǝrǝfindǝ  
iki yerdǝ hǝkk olunmuşdur. Yeni 5 
dollarlıq ǝskinazdakı sol seriya nömrǝsi 
ǝvvǝlki dizaynlara nisbǝtǝn bir az sağa 
doğru çǝkilmişdir.   

Yeni ǝskinazlar haqqında daha ǝtraflı mǝlumat almaq üçün www.moneyfactory.gov/newmoney saytını ziyarǝt edǝ bilǝrsiniz.


